
Районна  администрациялизиб  

Дахадаевла районна администрациялизиб рай-
онна бекI МяхIяммад ГIябдулкьадировли гьуни 

чебиахънила удиб гьалабван АТК-ла заседание 
бетерхур. Илар бутIакьяндеш дариб районна про-

курорли, ОМВД-ла, ФСБ-ла, 44 ибил номерла ПЧ
-ла, ЦРБ-ла вакилтани ва  АТК-ла члентани. 

 АТК-ла заседаниела дазурбазир сагал дуслис 
хасдарибти шадлихъуни дурадуркIухIели,  жа-
мигIятла вакилтала ва муниципалитетла мер-
мусаличибти халкьла гIямрулис урехи хIеби-
рахънила мурадличил, терроризмала баркьудлуми 
хIедиахъес багьандан чекабизес хIяжатли биъни-
личила гъай детаур.  

Ил шайчибси масъала ахъбуцили, гъайухъун 
Дахадаевла районна ОМВД-ла начальник Иб-
рагьим Рабаданов. Илини чедетаахъили баянти 
гьаладихьиб байрумтала замана дахадаевлантала-
ра гIяхIлалара гIямрулис урехи хIебирахънила 
мурадличил дурадуркIути далдуцуначила. 

 
Информационный центр. 

Гьалабван районнизиб бетерхурси КЧС-ла за- седаниеличиб сагал дуслис хасдарибти бай-
румти дурадуркIухIели, 
багьудила учреждение-
бизир цIа хIедикахъес 
багьандан белгиси хIян-
чи дураберкIес хIяжатли 
биъниличила гъай дета-
ур. Школабазир ва 
дурхIнала унхъразир 
далдуцуни дура-
дуркIухIели, биштIатала, 
багьудила ва школала 
гIямруличи ахIебаибтала 
учреждениебазиб бузута-
ла гIямру мяхIкамди-
рахъниличи дяхIчиаибти 

декIар-декIарти далдуцуни дурадуркIути сари. 
Ил масъалала чевкад докладличил гъайухъун 

багьудила управлениела начальник ГIябдулла 
ГIялиев. Илини бурни хIясибли, школабазир ва 
дурхIнала унхъразир пожарная сигнализация, 
цIадикибхIели адамти дурабухъахъес хасдариб-
ти мер-муса ва цархIилти бетуцуни ахтардида-
рес хIяжатти сари. 

Илини илкьяйдали буриб багьудила учрежде-
ниебазибти лебтасалра цIадикибхIели се барес 
хIяжатлил иргъахъуси саби или.   

Гъайбухъунтачи лехIизурли гIергъи, районна 
бекIли багьахъур, сагал дуслис хасдарибти дал-
дуцуни детурхухIели мяхIкамдеш бирнила му-
радличил дурадуркIути далдуцуначи лебилра 
чекабизес хIяжатли биъниличила. 

МяхIкамдеш  бирнила  мурадличил 

ЦIа  хIедикахъес  чекабилзан 

ГIялимтала мажлис бетерхур 
 
Декабрьла ахирличиб Дахадаевла районна Уркухъла шилизиб гIялимтала мажлис дура-

беркIиб. Ил балбуцличи цалабикиб республикала машгьурти динна багьудлумала специа-
листуни-гIялимти ва илди челукьути масъулти ахъдуцили гъайбухъун. 

Балбуцличир цалабикибтани динна, рухIласи давлала, жамигIятла гIямрула ва цархIилти 
мягIничерти масъулти ахъдуциб.  

Ишдуслизиб балбуц дебали кьадричебсилира бетаур.  Машгьурти гIялимти барсур опыт 
пайдалабирес, багьудлуми тIинтIдирес, хъалибаргла, багьудлуми лугнила ва цархIилти иш-
хIелла манзиллизир челукьутили детаурти масъулти чедетаахъили хIердарес хIяжатли биъни-
личила гъайбикIулри. Илдала выступлениебани цалабикибти уркIичеббирахъулри. Илкьяйда-
ли цалабикибтази аргъиб ишхIелла манзиллизиб адамти цабалги ва уржили хIербирнила 
мягIничебдешличила. 

Бетерхурси  балбуцли баянбариб жамигIятла вакилтачилси динна вакилтала ва гIялимтала 
бархбасунала кьадричебдеш. Илдигъунти гьунибаънибала гIяхIдешличирли гьаннала 
гIергъира адамтала ургарти бархбасуни дебадикIниличи умутбихьес вирар. 

М. ГIяхIмадова.      
     Информационный центр. 

ДурхIначил  гьуниваиб 
 
Нушала алав дахъал дарсдешуни кадиркуси ишхIелла манзиллизиб 

дурхIнас диннашалси,  рухIлашалси ва адаблашалси бяркъ лугни мягIни-
чебсили бетарули саби. Ил шайчиб жагьил наслу бархьси гьунчи кабил-
захънилизиб динна вакилтани белгиси хIянчи дурабуркIулира саби. 

Ишди бурхIназив Дахадаевла районна ХIямид ХIямидовла уличилси 
ДЮСШ-ла боксла отделениела воспитанникуначил рай-
онна имам ГIябдулхIямид ИсмягIилов гьуниваиб. 
Имамли дурхIначил гIяхIси ихтилат дураберкIиб ва ба-
гьудлуми кайснилизиб илди къайгъичебли биахъес 
багьандан маслигIятбариб. Илини илкьяйдали баянти 
гьаладихьиб гьарил бусурманна чеблумачила, исламла 
адаблати кьиматуначила, халатала хIурматбирниличила. 
Имамли дурхIни жибариб динна хьулчни дяркъяхъес, 
динничила гIяхIил ахтардидарибтицун баянти кайсахъес. 
Ихтилатлизир бутIакьяндеш дариб тренертанира. 
ДурхIни духутили ва гIякьлучебтили бетаахъс 
багьанадан  илдала гIямрулизир илдигъунти мягIничерти 
ихтилатуни дурадуркIес хIяжатли биъниличила 
багьахъур илданира. 

 
Ш. Мях1яммадова.      

   Информцентр. 

Дахадаевла районнизиб бетурхуси республи-
кала «Мерличиб чуни чус гьуни чебиахъни» 
ибси проектла дазурбазиб УргIарила шилизир 
жамигIятла мер-муса къулайдирахънила бал-
буц дурабуркIули саби. 

ГьанбиркахъехIе, мерличиб чуни чус гьуни 
чебиахъути органти ва шимала адамти 
гIеббурцнила мурадличил проект дурабуркIу-
си саби 2019 ибил дусличибадли экономика 
гьалабяхI башахънила ДР-ла Министерстволи. 
Илгъуна балбуцла гIяхIдешли жамигIятла 
гIямру гьаладяхI дашахъниличил дархдасунти 
челукьути масъулти арзес имканбикIули саби. 

Проектла дазурбазиб шила бекIлибиуб-
сигъуна кьакьа къирли бурцнила хIянчи дура-
дуркIули сари. Илкьяйдали шила адамти ба-
шахъес гIяхIти шуртIри алкIули сари. Гумай-
лизирра скамейкаби кадихьили сари. 
УргIаранти илаб бамсриахъес ва чула челу-
кьутачила ихтилатбикIес багьандан имканти 
имцIали дирар. 

Заб-маркали кьакьурби дукьхIедуахъес 
багьандан шин ардашахъести тяхIяр-кьяйдара 
акIахъубли сари шилизир. 

Дахадаевла районна бекI МяхIяммад 
ГIябдулкьадировли УргIарила шила бекI ХIя-
бибуллагь ХIябибуллаевлис баркалла 
багьахъур  шилизир илдигъунти багалати дал-

дуцуни дурадуркIни багьандан. 
«Гьаннала гIергъира цахIнарти цIакьаначил 

шимала халкь ункъли хIербиахъес багьандан 
гIяхIти имканти алкIахъехIе», — буриб 
МяхIяммад ГIябдулкьадировли. 

                  Ш. МяхIяммадова. 

Сагаси дус гъамбикIуси ишди бурхIназиб 
МяхIячкъалализибси Р. ХIямзатовла уличилси 
Миллатла библиотекализиб «Нушачи байрам 
башар» ибси елкаличи диршути игрушкабала 
выставка бетерхур. 

Цалабикибтас гIяхIдизур дахъал журала иг-
рушкаби. Илдани гIячихъли иргъахъулри ду-
бурлантала культурала ва тарихла бетуцуни. 

Кубачила А. М. ГIябдуряхIмановла уличилси 
искусствобала школала дурхIнани хIядурда-
рибти игрушкабани илаб хасси мер бурцулри. 
Илди чула жагадешличилцун ахIенри декIар-
дулхъути, илдани художественное творчество-
ла гьуйчил регионна культура гьалабирхьулри. 

Выставка халкьла творчество диганти ва 
гIядатла адамти цалабяхъибси мягIничебси 
балбуцли бетаурлири. 

          А. Рашидова. 

Къулайдешуни дурадуркIули 

Выставка дураберкIиб 

Дахадаевла районна бекI МяхIяммад 
ГIябдулкьадиров гъуладтантачил гьуниваиб ва 
мерличибти адамтала гIямрула бетуцуначи 
къячдилкути масъулти ахъдуциб. 

Гьунибаънила дазурбазир хIердарибти 
масъултазирадли сарри: шилизир 
къулайдешуни дурадуркIни, гьундури 
ремонтдирни, шинничил шанти 
гIеббурцни ва ванзурби шила хозяйство-
ла мурадунас пайдаладирни. 
Илди масъултазибадли бекIлибиуб-
сигъунализи халбарес вирар шила мер-
муса къулайдарни. Шила жамигIятли-
чил барх ил масъала ирзнила тяхIяр-
кьяйда белгидариб.   
Гьундури къулайси даражаличи дика-
хъес хIяжатли биъниличилара гъай дета-
ур.  Пикри бяхIчиаиб шантала гIямрули-
зиб мягIничебсили бетаурси шинна 
масъалаличира. Ил шайчир белгидариб-
ти чедетхIеибдешуначила ва илди агар-
дарести тяхIяр-кьяйдаличила гьанбу-
шиб. 
ГIур шила активлира, районна бекIлира 
шила хозяйстволис ванзурби пайдала-
дирниличила тема ахъбуциб. Шила 
адамтас ил масъала мягIничебсили бета-
урли саби ва ил ирзнила гьундури бел-
гидариб. 

Илкьяйдали районна бекI гъуладтантачил 
гьуниваъни кьадричебсили бетаур ва гьалади-
хьибти масъулти арзести тяхIурти даргиб. 

Ш. МяхIяммадова. 

Гъуладтантачил  гьуниваиб 

Лябкьуси сагаси дуслизир, 
селрайчирра гьалар, дунъяли-
чирти лерилра дургъби 
тIашдизурли дигулра. 

Украинара Россияра кIел 
декIарти улка ахIи ца цахIнабси 
ВатIан биъниличила сен Евро-
пала хIякимтани, хаслира Аме-
рикали хъумартурли? Урусуни-
ра Украиналантира душманти 
хIебиъни, илди чула ургаб узити 
халкьани биъни даршдусмазиб 
балуси якьиндеш саби кьалли. 
Тамашала гIяжаибдеш ахIену, 
урусуназибад украиналанти Ев-
ропали ва Америкали бал-
тахъули биъни? 

Дургъбани давлачебти 
гьатIира давлачеббирули саби, 
илдала заводуни, фабрикаби 
дургъби лерхIели жигарчерли 
дузули сари. Ил багьандан сари 
дургъби кахIедурхути, бикIули 
саби цацабехIти адамти. 

Сецад даралра сагати гьунду-
рира, сецад тIашдаталра сагати 
юртанира халкьлис хIяжатли 
сари. Сагати гьундури дирули, 
юртани тIашдалтули даршуси 
бузерилизир жигарчерли ду-
захъес хIяжатлири лерилра фаб-
рикабира заводунира, дургъба-
зиб бургъути уршбира. 

ГIядатла адамтани, саби-
бегIти юртани, яра квартираби 
диахъес хьулбикIули, дайхъала 
гIямру дуркIули сари. Аргъеси 

ахIен, адамти дургъбази ихъни, 
халаси къиянничил дарибти юр-
тани гъятIиъни, гьундури, гу-
мурби дулъни. Марли дунъяла 
адамти илцадра гIякьлуагартив? 
Ил суайчила пикрибухъес хIя-
жатли кьалли дунъяла лебилра 
адамтас. 

Газала ванзаличиб кабуршути, 
чучиб сегъуналра гIяйибагарти 
дурхIнала рухIли миллатчибас, 
жалладунас чеббирцIниличи 
рирхулра. Или бетхIеалли, 
дунъя ахирличи гъамбиубли 
биъни якьинси саби. Лебилра 
дунъяла халкьла хIулбала гьа-
лар детарути, илди бунагьуни 
дунъяла чеди кадарцес дирути 
ахIен. Ишди бурхIназибра, Газа-
ла халкь бомбабалабирни 
тIашаахъес ООН-ни кьабулба-
рибси хIукму бетерхахъес США
-ли батурли ахIен. 

Дунъя бузахъес кабатурти За-
падла хIякимтани, Аллагь 
левниличила хъумартурли саби. 
Илгъуна хIякьикьатлизиб, бу-
нагьуназибад урухкIути дунъ-
яла лебилра халкь дургъбачи 
къаршили, чула уркIила пикру-
мачил, цауркIли тIашкабизес 
гIягIнили саби. Илкьяйда барал-
ли, илдала хIялалти пикрумира 
детурхниличи рирхулра. Урух-

биаб, дунъяла халкьла хIялалти 
пикрумазибад, дунъяла бунагь-
карти. Аллагьла нягIна бакIаб, 
саби авараагарли, давлачебли 
хIербиэс багьандан, гIяйибагар-
ти дурхIни кабуршутала бекIли-
чи. 

Лерилра бунагьуни аркьуси 
дуслизир дархьдатурли, сагати, 
гIяхIти пикрумачил дунъяла ва 
Дагъиста халкь хIербиубли ди-
гахъира. 

Нушала ВатIайзир, дунъяла 
бегIлара жагаси чеббикIибси 
гIямзилар, нушала Дубуртар 
Улкализир, нушала шалати юр-
таназир даршудеш, бизи-
ванадеш, гIяхIялдеш, уркIбала 
сахаватдеш, давла-баракат им-
цIадиаб. Нушачибси даршудеш 
калахъес халкьла сабурра, 
гIякьлура, цIакьра имцIадиаб. 
Сагаси дусли адамтала юртана-
зи байрумти хьурадараб. Дар-
шудешли гьарил хъалибаргли-
зир давла-баракат имцIадараб. 

Дурхъаси Кьуръайзив марва-
рибси, христиантала динна 
дурхъаси ГIиса Идбаг акIубси 
БархIила байрам нушабра 
шадси бархIили бетааб. Сагаси 
дуслизир лебталалра гIяхIти 
пикруми ва кьасани гьардизаб. 

Муъминат Хаттаева 

БиштIатицун ахIен Сагал 
Дусла байрамлис савгъатличи 
хIерти. ГIе, бархьси саби, Сагал 
Дусла дуги ДяхIила Хала ду-
дешли хIунтIена гавлаглизир 
дихути яра, савли че-
баргъибхIели, даргахъес ёлка-
лиу кадирхьути савгъатуначи 
лебилра биштIати дебали хIерли 
бирути саби. 

Наб бурес дигулра, Сагал 
Дуслис чула гIямрулизир кадир-
кути дарсдешуначи халатира 
хIерли бирути саби или. Илдани 
илди дарсдешуни Сагал Дусла 
савгъатунази  халдирути сари. 
Мисаллис бурасли, ишдус нура 
хIерлири илдигъунти кIел сав-
гъатличи. Цаибил, Сагал Дусла 
байрам сабаайчи дила сагаси 
жуз дурабулхъан викIули 
хьуликIусири. КIиэсилра, Расул 
ХIямзатовла 100 дусла юбилей-
лис хасбарибси лебилра Россия-
ла журналистунала конкурсли-
зибра гьаларти мераназибад ца 
нунира бурцис,  викIусири. Ил-
дала дурар, кам-гьамти лотерея-
личил дархдасунти гIяхIти 
пикрумира лертири дила… 

Амма, чедир гьандушибти 
хьулани гьардизалра, Сагал 
Дусла байрам сабаэс жумягI 
гьалаб дила вахъхIила юлдашли 
шилизибад бархьибси савгъат 
гьатIира дурхъасилизи нуни 
халбирис. 

Ил савгъатли ну бусягIят 
пикрумазив дила жагьхIелла 
гIямрулизи арукира. ИтхIели ну 
гIебшнила ва янила замана гьар 
алхIят бархIи гIяярличи ва-
шусири. Юлдашуначил варх 
биаб, яра нуцун биаб, наб 
декIардеш агарсири. Набчил 
бархли бири дила Пират бикIу-

си дебали ахIмакь хяра. 
Бархьли бурасли, ну гIяяр им-

цIалин юлдашуначил вашули 
вираси. Набчил бархли бири 
дила шанти ва юлдашуни Аса-
дуллара СалихIра, тухумти 
Гебекра ва Гебекла ур-
ши  БяхIмудра. Кьялкнибад ну-
шачил бархли баши ГIябдул-
лахIяжи, ГIябдуллабек ва 
Къаркъала Ибрагьим. ИтхIели 
цIурхакан МяхIяммад Аминов 
нушала районна егер вирусири. 
ИмцIалин иличил вархлира ва-
шаси ну гIяярличи. Урка-
ряхъибадра лебтири дила юлда-
шуни-гIяяркьянаби: Кьадир, 
Керим, ХIусин ва цархIилти. 

ЦацахIели янила замана савли 
цIябли лебай, дархдалтутири 
нушани унра шими Гунахъари, 
Кьялкни, Иракьи, Бускри ва ди-
утири Хайдакьла вацIурбази. 
Илаб нушаб къаршибиркули 
бири Хайдакьла районна Чум-
лила ва ХIуллила шимазибадти 
гIяяркьянабира. ГIяяркьянабала 
ургарти юлдашдеш дебали    
цIакьти  дирути сари. Ил 
багьандан бургар 10 дусичив 
имцIали шагьарлизив хIерируси 
нуни илдазивад цаялра хъумар-
тес хIейруси.   

Ну нуцун гIяярвашулира ви-
раси Кьялкнила, Гьунахъарила 
ва Вихърила вацIурбази. 

Янила замана дяхIилизир 
дахъал дугIла мицIирагла къел 
дирути сари. БархIи ахъайчи 
къел дикули вашадлира, 
мицIираг чебаэсалра хIебикибти 
бурхIнира дири. ИлхIелира дила 
уркIила гьав, хIял барсхIебири. 
Шадибгьуни барес бикаллира, 
наб баибсири… 

ВацIала дубкад хъули ча-

рулхъуси нуни яни дяхIила 
кьалтинничир  гьарахъихIирад-
лира чедиаси хIунтIена дамкъни 
ва разили ватирхьаси илда-
чивяхI. ВацIала дублаб набчи 
хIерли халаси хIунтIена янцIу-
рила галга бургаси. Ил чебаиб-
мадан нуни гIяярличила 
хъумуртаси. Лерилра дунъяла 
лигIматуназибад наб бегIлара 
дигути яни дяхIили кIапIбариб-
си галгаличирти янцIури сари! 
КъяртIилабад дурасили дис, 4-5 
чубкличилси галгала чIухIяриби 
кьисдираси ва цала ца мякьла 
дяхIиличи кархьаси. Ца сягIятла 
бухIнаб, гьимирли кьялуби ди-
гьи, учибирхъяси хIунтIена 
янцIурила хала. Наб цархIил 
секIал селра гIягIниси ахIенри. 
ДугIла жанивартала къеллигIиб 
башуси Пират вацIализиб барх-
батурли, ну  хъуливяхI  ва-
тирхьаси. 

Гьанна ну шагьарлизибси 
квартирализив сайра гIяяр ва-
шуси. Бухъна дивайчи кайхьи, 
телевизорлизибси «ДугIла 
мицIирагличи гIяяр» бикIуси 
каналличи хIерикIули. Чуйнара 
хьулухъунра ну балконничиб 
янцIарила галга убатес.  

ХIера, янцIурила хала сабри 
Сагал дуслис наб шилизибад 
бархьибси савгъат. Цацунрив 
гьатIи?  

Итил юлдашли,  Лямцла 
бяхIлабад хили, сунела шайзи-
бадра цагьатIи бархьиб. Аруки-
ра ну илдани дила жагьхIелла 
гIямрулизи. Гьанбикахъиб наб 
дила мицIирти ва мицIирли 
ахIенти юлдашуни. Я Аллагь! 
Халаси баркалла биаб чус.  

 
           ХIяжимурад Ражабов 

ХIушаб арадеш 
 булгулра, хIурматла 

 дахадаевланти 
АхIерти дахадаевланти, хала неша-

ни, хала дудешуни, гIядатла адамти, 
бузерила зяхIматчиби, гIялимти, 
мугIяллимти, писательти, журналисту-
ни, диштIати лачинти – лерилра муба-
ракдирулрая лябкьуси 2024 ибил 
дусличил! 

Гьардизаб хIушала гIяхIти баркьуд-
луми, детерхаб хьулани. ХIуша паш-
мандиэси цалра бархIи мабакIаб. 

Арбякьунси дуслира нушала         
халкьлис разидеш хIехиб. НАТО-ла 
аждагьунани дургъби адикьур. Нушаб-
ра нушала дурхIнасра илдачи къарши-
ли бургъес чебуркъуб. Украина нуша-
ла узиси республика бирусири. Илда-
чил къалмакъар-къавгъа лерти ахIен-
ри. Илаб дилара тухум-агьлу хIерби-
рутири, ил багьандан чуйнара ила 
рякьунсири. Пергер халкьри илаб 
хIербирути. Нушала душмантани би-
алли, илар дургъби дехIдихьиб. 

Нушала Дагъиста гIяхIгъубзнани 
СВО-лизир жигарла бутIакьяндеш ди-
рули сари, душмантази чула игитдеш 
ва цIакь чедиахъули. Чумра гъабзали 
чихъти орденти сархиб ва гьаннара 
сарху. Бахъал цархIилтиван, нура   
рирхулра Чедибдеш нушала бирар. 

Нушала уршби хъули ара-сагъли 
чарбухъаб, михъирти ордентани дар-
шили. 

Гьарилла хъулиб баракат имцIабиаб! 
Лябкьуси дусли нуша гIуррара рази-

дирахъура. Улкала пергер Президент 
сагали виркIуси сай, В. В. Путин чеди-
виркниличи рирхулра ва, ил нуша 
лебтанилра гIевурцехIе. Илис арати 
гIямру дулгулра! 

 
Аминат ГIябдулманапова, 

 Дагъиста халкьла поэтесса. 

Сагал дусли сагати 

чедибдешуни хаб 
ТIабигIятли манзилла бетуц хIебу-

ахъи, абзурли дусла бурхIни сабурли-

чил садирхъули, сагаси дусла уна-

бурхIличи нуша кира. Гьайгьай, гьарил 

адам лерилра зугIлуми буркьа дусли 

ардухили, 2024 ибил дусли дахъал 

гIяхIдешуни лерхниличил хьуликIули 

сай. БегIлара ишбархIи лебтасалра хIя-

жатси Украинализибадли нушала 

бургъанти чедибдешличил чарбухъни 

саби. Иншааллагь, илгъуна хабарли 

жяв-жявли разидаришагу. 

Хъалибаргла дуслизир лебилра 

биштIа-халатас къаркъагъуна арадеш, 

илди-ургаб бизи-ванадеш, хъулразиб 

баракат, бекIла чедиб даршуси зак ди-

убли дигули саби районна «Шила гIям-

ру» газетала авидлис. Сагаси дусли 

лебталалра уркIбази даршуси ва ава-

данси челябкьлаличи умутуни хьурада-

раб, чеалкIуси наслула вакилтас сагаси 

дусла гьарил бархIи къугъати гIямру-

лис хьулчили детааб. 

Сагаси дусли хаслира дахадаевланта-

ла гIямрулизи дунъяличир диэс дирути 

лерилра гIяхIдешуни хьурадарили ди-

гулра. Илдас 2024 ибил дусли дахъал 

чедибдешуни, гьарбизуни дихаб. 

«Замана» газетала уржибси 

 коллектив. 

Савгъатлис мурурила хала 

Даршудешли давла-баракат имцIадараб 

    СягIидла Руслан 

Урхьнала хIял умцIанил 
Пароходла гьавкьяна, 
ХIела гъабзадешличи 
Пахрули биркьур ВатIан. 
 
АхIмалла МухIяммад 

Дубурлан дебшла къала, 
Хамли айкьур къарчигъа, 
Сайри Хула БяхIмудла 
Кьам даимбирул гъабза. 
 
ХIусенхIяжила Руслан 

ХIулбазиб гъабзадешла 
ЦIа алкунил сартан бецI, 
Някъбази кьуватдешла 

Дебш касиб шанда бару. 
 
ГIяллайла Зулкарим 

ВатIайчи заклизивад 
ХIерикIул асил летчик, 
Баласра, хIуни бихIид 
ГIялам халкьлис даршудеш. 
 
Рабданна Рабазан 

Мургьила хьулчиличиб 
Белшунил арцла мимбар, 
Улкала дазуличив 
УркIи гIяшулла ургъан. 
 
Сайгидла СягIид 

Улкалис мардеш дирул 
ГIярмияла командир, 

Душман дярли руржахъул 
Дарган дебшла багьадур. 
 
Кьурбанна Маха 

Мурклахъяри хъябличир 
Хамли дакIиб чIухIяри, 
Хан уркутла бехIличир 
ТIашси верхI рангла 
зурхIяб. 
 
ХIябибуллагьла ШяхIбан 

Шанти ургав хIурматла 
Адаб-яхIла ахъанай, 
Дархкьяби диаб хIела 
Арадешра талихIра. 
 
ХIусайла Кьурбан 

Пурпила галгаличиб 
Дуклуми арцла арцан, 
ХIу вашуси дякьличир 
Гьарбизуни каммайаб. 
 

Багьутдинна ГIябдуразакь 

Мукрисанала шурми 
Къапланниван дайдирхъян, 
Неш-ВатIанна дазурби 
МяхIкамли дихIул талхъан. 
 
Мустапала Шамил 

Адала азбарлизиб 
ЦIуб арцли делкIунил тIал, 
Гьачамалра чемагаб 
ХIечи вайгъабзала хIер. 
 
ГIялилла Валигуллагь 
Хулабарква майдайчиб 
Мармар къаркъала къала, 

Дамахъала жинслизив 
Сайри черикIла гъабза. 
 
ЖягIпарла ГIябдуллагь 
Сумия махьилизиб 
Мякьи мургьила бириз, 

ОМОН-на кьукьялизив 
Сай хIер бугаси гъалбецI. 
 
ГIябдуллагьла Арслан 
Лусентазиб сакIубил 
Кьама мургьила арслан, 

Асилли калаб хIела 
Аслу-мина дудешла. 
 
БяхIямала Сапар 
Диркьала майдунтачиб 

Авадай берхъибил нар, 
Уршби алкIалли акIаб 
ХIу кьяйда адабчебти. 
 
Зайпуллагьла Рабазан 
Урхьу дублар дургъути 

Варачантиван хъярхъси, 
Хъали-цIа дицIаб хIела 
ХIялалси мас-давлали. 
 
МухIяммадла ХIяжимурад 
Хала бегIтала сабур 
Кьиблама саби хIела, 

Сахаватдешла умхьу 
УркIилаб саби хIела. 
 
ШяхIбанна Мурад 
Авадан диркьаличир 
Мякьи мурхьил ахътерек, 
ХIу акIубси юртлизир 
ЗайдикIаб даим дезни. 
 
 
 
 

ДугIахъарланти – бургъантас Сагал дусла саламти 

СирхIяла дубуртазир 
ГIяшулла дебш касибти, 
ДугIхъила хъябурмачир 
Хамли халадаибти. 
  
ВатIанни жиибхIели 
Уржили ахъдиубти, 
Ахъанайти ахъили 
Дергълизи ардякьунти. 
  
Мусни-зубрала ургар 
Нур дархти шихъла тIулри, 
ТIашлира къарауйчир 
Балтахъули неш-ВатIан. 
  
Улкала шанда ярагъ 
Дурусли дузахъанти, 
Душмантала хIярхIуби 

Някъ-някъли дянгианти. 
  
Душманна халахарти 
Хуриван руржахъанти, 
Дунъяла усал гъубзни 
Гъуцачиб ахъбурцанти. 
  
Даршуси закла удиб 
Ванза мяхIкамбиранти, 
Улкала байрахълиуб 
ГIялам хамли бихIянти. 
  
Дергъла цIала дайлизив 
Ганзварили душманра, 
Чардухъаба сархили 
Дурхъаси чедибдешра. 
  
Дирхулра дицIахъили 

Михъирти ордентани, 
ХIуша чардулхъниличи 
Цаялра камхIейубли. 
  
ХIерли саби хIушачи 
Нешани, рузби, дурхIни, 
КарцIлирану хIушачи 
Шила шанти, тухумти. 
  
Цацали гьандуршулра 
Уми нушаб дурхъати, 
Аллагьлизи рулгулра 
МяхIкамбарахъес уршби. 
  
ЗурхIябла гумиличиб 
Сагал дусли хаб хIушаб 
Дусла бехIбихьудличиб 
Майлагъуна чедибдеш. 

Ишди бурхIназиб ДГУ-лизиб 
дураберкIибси балбуцличир 
гъайрухъунси Елена Ельникова-
ни вузла руководстволис ва про-
фессортала-преподавательтала 
кьукьялис баркалла багьахъур 
студентунас чуни гьарбархIила-
си гражданско-патриотический 
ва рухIласи-нравственный-? 
хIянчи асилдешличил дура-
буркIни багьандан. 

Илини илкьяйдали баянбариб 
«Запомним СВОих» ибси проект 
республикализибцунра ахIи, фе-
деральный даражаличибра 
ункъли дурабуркIули биънили-
чила. 

«Проектла патриот бяркъ луг-
нилис хасдарибти гьунибаъниби 
дурадуркIули, жагьилти, СВО-
лизир бутIакьяндеш дирути 
бургъатала гъамти, жамигIятла 
хIяракатчиби цахIнабси бузери-
лизи ихъахънила шайчир де-
турхути далдуцуназир бутIакь-
яндеш дирули, вегIла ахIерси 
ВатIан багьандан жагьил наслу-

ли пахру бирули саби», - буриб 
Елена Ельниковани. 

Заллизи кабиибти СВО-ла 
бутIакьянчибас баркалла 
багьахъур регионна партпро-
ектла координаторли. Илини 
буриб ишбархIи жамигIятла 
хIяракатчибани, депутатунани 
ва студентунани Украинализир 
кадиркути дявила анцIбукьуна-
зир бутIакьяндеш дирути 
бургъантала хъалибаргунас ку-
мек гIеббаахъес ва игитунала 
гьунартачила хъумхIертнила 
далдуцуни дурадуркIес хIяжатли 
биъниличила. 

Илала дурабадлира, 
«Запомним СВОих» ибси про-
ектла дазурбазиб ДГУ-ла мер-
мусаличиб СВО-лизир бутIакь-
яндеш дирухIели чула ахIерти 
жан кьурбандарибти ДГУ-ла 
студентунили калунти 
бургъантала хIурмат-
лис  «ХъумхIертнила анхъ» уба-
тур. 

ГьанбиркахъехIе, Дагъиста 

игитунала хIурматбирнилис хас-
барибси «Запомним СВОих» 
ибси патриот проект «Дила 
насихIятчи» ибси багьудила 
трекла дазурбазиб «Цаси Росси-
яла хьунул адамтала хIяракат» 
ибси бетуцла кумекличил дура-
буркIуси саби. Проектла авторти 
саби ДГУ-ла 4 ибил курсла сту-
дентка ГIяйшат Казиева ва илала 
насихIятчи ДГУ-ла физкульту-
рала факультетла деканна заме-
ститель партпроектла активист-
ка Сиасат ГIялиева. 

ДГУ-ла мер-мусаличиб убатур-
си «Гьанбиркахънила анхълизи» 
сунела урши МяхIяммад 
ГIябдуллаевла уличилси галга 
убатахъес жирарибсири Дахада-
евла районна Кубачила урга да-
ражала школала директорла за-
меститель, Дахадаевла районни-
зибси «Нешанала цIакь» бикIу-
си комитетла председа-
тель Кумсият НурбяхIяммадова-
ра. 

     ПатIимат Кьурбанова 

МухIяммадла Нурислам 
Нурла кьялубазивад 

Ислаличи вирсибил, 
Ветааби бегIтала 
Игъбарла ахъанайли. 
 
ХIусенна ИсмягIил 
Дай дугила заклизиб 
ВерхI рангли ухул зубар, 

ХIуни буциб дякьличив 
Вааби мурадличи. 
 
МухIяммадла Рабазан 
ГIузраяла самбазиб 
Аваданил ахътерек, 

Дерхъаб хIела анкъилар 
Баракат ва байрумти. 
 
МухIяммадсаламла  
               Мухтар 
Ахъ дубура дуцибил 
Дубани арцла гъагул, 
Мурт хьурадиэс вара 

ДугIхъила шила чеди. 
    
Садикьла МяхIяммад 
 Аслу-мина мургьила 
 ПасихIкартала кьамла, 
  Гьуни хала бегIтала 
 Буцилри игитдешла. 

  
 

Кьурбанна Мурад 
 
 
 
 
 
 
 
 
 
 
 
 
 

 
ДугIухъила-нахкала 
Ургаб тIашбизур шури, 
КIибехIелра шантала 
Уржибдешла гьайкари. 
 
ГIябдуллагьла Кьурбан 

Кьисматли хIела дякькад 
Шаладараб хIябкьяйти, 
ГанзикIесли гIямрукад 
Шишимала агарли. 

ДугIахъарланти – бургъантас сагал дусла саламти 

Дахадаевла районна ДугIахъарла шилизибадли СВО-лизир бутIакьяндеш дарес ар-
бякьунти уршби бахъал саби, илдазибадли цацабехIтачила баянти цаладяхъес 
бетхIеур, илдани ва илдала гъамтани гIяйибмабараб. Набчир баянти лертачила саби 
иш дила белкI, цархIилтачилара сагаси дуслизир белкIани дарес пикри леб. 
                                                                                          ПатIимат Кьурбанова 

Баркаллала кагъар 
  
Вихъранти Дахадаевла районна мер-

мусаличиб жявхIейчибадли минабиубси 
шилизибадти саби. Илди Вихърила ши-
лизибадли диркьала мер-мусаличи 
гечбиубхIейчирадли гIяхIцад дусми ди-
кили сари. Гьанна Сагаси Вихърила ши-
лизиб хIербирути илди Къаякентла ва 
Дахадаевла районтала пахрули бетаурти 
багьадурти саби. 

Украинализиб бетурхуси Россияла 
дявила хасси балбуцла бутIакьянчи Сага-
си Вихърилизивадси Мурад Мурту-
загIялиевли сунела шантас баркалла ба-
лахъуси кагъар белкIи сай. Ургъанни 
сунела кагъарлизиб чус кумекличи муза-
ухъунси районна бекI М. Эльдерханов-
лис декIарси баркалла балахъули сай. 

«ХIурматла шанти, наб ва дила дявила 
гьалмагъунас кумек гIеббаахънилис 
уркIи-уркIилабадли баркалла ба-
лахъулра. Хаслира баркалла викIулра 
Къаякентла районна администрацияла 
бекI МяхIяммад Эльдерхановлис, ил-
кьяйдали «Нововикринский» СПК-ла 
директор Кьурбан ЖабрагIиловлис, 
Шамхал ГIябдуллабековлис, Сагаси 
Вихърила шила бекI Набигуллагь 
МяхIяммадовлис ва шила школала ди-
ректор Чупан Чупановлис. Кумекличи 
музадухъес хIядурли диънилис, нушачи 
пикридикIнилис, къиянси замана нуша 
гIердурцнилис хIушаб баркалла биаб. 
ХIушани нушаб гIеббаахъибси кумеклис 
баркалла балахъути дугьби даргес, 
гьайгьайрагу, гьамадли ахIен», — белкIи 
саби кагъарлизиб.  

Мобилизацияличила багьахъурси зама-
наличирадал Мурад МуртузагIялиевли 
СВО-лизир бутIакьяндеш дирули сай ва, 
гьабкьябала къяянази кайзурли, ВатIа 
хъархIерагардеш балтахъули сай. 

Къаякентла районна бекI М. Эльдерха-
новли СВО-ла бутIакьянчиби ва илдала 
хъалибаргуни гIеббурцнила масъала 
сунела хIерудилиуб бихIули сай. 

Нушала корр. 

Чус уршбала хIябрачи 
Башес кьадарбиубти, 
Нешанала дяхIличи 
ХIерирус бекI ахъбуцес. 
 
Дудеш лявкьуси гьунчи 
ХIербикIули бисути, 
БиштIатала хIулбачи 
ЦIакь агара хIеррикIес. 
 
Узбала талихIличи 
ХIулбуркIес хIебиркути, 
Дардли бигуб рузбачил 
Ахъри агу гъайрикIес. 

 
Кьам даимбирахъничи 
ХьулбикIути уршбани, 
ХIейрар дудешунала 
УркIби паргъатдиахъес. 
 
Бурая, чис хIяжаттил 
Уршби бугути дургъби, 
Чили тIашдилзахъутил 
Биса-яс дунъяличир. 
              ****** 
Шандан-мегьла уркIбазир 
Алкунти дуцIар цIали, 
Душмантала гIярада 

ЦIаливан дицIахъанти. 
 
Арслан къапланна хIерли 
Вай гъубзни дянгианти, 
Игитдешла гьунарли 
Дунъя гардарбиранти. 
 
Неш-ВатIанна нартани, 
Россияла бургъанти, 
ХIерли саби хIушачи 
Нешани, рузби, дурхIни. 
 
Чардухъаба цалалра 
Ника изихIеурли, 
Хабарли чедибдешла 
ГIялам разибаресли. 

П. Кьурбанова. 

Россияла бургъанти 

Игитуни хъумхIертахънила мурадличил 

Дахадаевла районна ХудуцIла 
шилизивадси Сабир СалихIович 
ГIяхIмадов 2023 ибил дусла майла 

24-личибадси Россияла федерация-
ла Президент В.В.Путинна хIукму-
личил улкалис марли къуллукъбир-
ни ва сунела гьала тIашдатурти 
масъулти чедибдешличил детур-
хахъни багьандан, Жуковла ме-
дальличил шабагъатлавариб. 

Сержант Сабир ГIяхIмадовли 
дявила балбуцла цаибил бархIили-
чивад вехIихьили улкала хъарбаркь 
бетурхахъули, Украиналичилси 
дазуличиб къуллукъбирули сай. 

Сабир СалихIович ГIяхIмадов 
1989 ибил дуслизив акIубси сай. 
Илини ХудуцIла шилизибси урга 
даражала школа таманбариб ва 
МяхIячкъалала политехнический 
техникумлизи учIес керхур. 
БелчIуди хъараахъурли гIергъи, 
Россияла гIярмияличил вягIда 
бигьун ва улкала ургъанна къул-
лукъуни сунечи чесиб. Илини Чеч-

няла Республикализирти Ярагъла-
дарибти ЦIакьаназиб асилдешли-
чил къуллукъбирулри. 

Ил сунела шилизирадси Аль-
биначи хъайчикайиб, сунечил 
рарх къуллукъбируси мерличи 
хьунулра аррукиб. Илдала 
гьабгIергъили хIябал урши 
акIуб. Илди гьарли-марти ду-
бурлантиван халабиулри. 
Ургъанна къуллукъуни Сабир-
ли къияндеш агарли детур-
хахъулри. Ил урал машинали-
чив инструктор-водитель сай-
ри. 
Дявила хасси балбуц бехIби-
хьибти цаибти бурхIназив юл-
дашуначил варх Украинализиб 
къуллукъбарес арякьун. Фев-
раль базличивад октябрьличи 
бикайчи варсхIейубли дявила 
дазуличив къуллукъбирули 
калун. Дубурлан урши къи-
яндешунас мутIигI-хIекIиб, 
дявилати устадеш гьатIира 

чедирцIахъули улкала хIяжатуни 
далтахъули къуллукъбирес даими-
уб. 

Шилизиб хIербирути бегIти Са-
лихI ва Писай ГIяхIмадовхъали, 
хьунул Альбина, хIябалра Сабирла 
урши паргъатагардешличил чула 
ахIерси ургъанничи хIерли калун. 
БегIтас имцIали къияннири, Сабир 
илдала хъалибарглизив бегIлара 
виштIаси сай. БегIтас виштIаси 
дурхIя мурталра виштIасили кавлу-
си сай. 

Урши халаси шабагъатличи лайи-
кьикнила хабарли гьай-гьайра 
бегIтира, дурхIнира илдала нешра 
разибиахъуб, амма бургъантала 
гъамтас чула уршби ара-сагъли 
чарбухъни саби бегIлара халаси 
шабагъат. 

Гьаннала бургъантала нешанасра 
дигуси ахIенри чула уршби дявила 

майдайчи бархьес. Аргъес хIейэси 
чебяхIдешван кьабулдирутири ну-
шала халкьли ЧебяхIси ВатIа 
дергълизир хала дудешунани сар-
хибти гьунарти, лебил Европала 
цIакь бучили чевхъунси, гъармука 
Гитлерличибад сархибси чеди-
бдеш. 

Гьанна вирхаэсра гьамадли ахIен, 
амма итди, улка батахъурти 
бургъантала гьунарти, гьатIира 
ахъси даражаличир гьаннала наслу-
лира тикрардирули сари. 

Дявила хасси балбуц бехIбихьиб-
ти бурхIни-бузразиб, къияндешуни 
чехIедаибти гьаннала заманала 
жагьилтани биэсара яхIдуцес ибси 
ташмишдеш лебсири, нушала хал-
кьла уркIбазиб. Ташмишдеш хьул-
чиагартили урдухъун. Игит хала 
дудешуначибад акIубти, гьаннала 
заманала бургъантира, чучи пахру-
барести игитуни бетаурли саби. 

Бургъанти бархIиличи-бархIи гъаб-
задешлизиб дебшлабирули саби. 
Европала, Америкала цIакьани ка-
дурхули сари, нушала уршбани 

гьар бархIи игитдеш чедиахъули 
саби. 

Сабир ГIяхIмадовла гъабзадешли-
чила набзи хабар бурибси Абакар-
ла дахъал дурести аги. «Ургъаннис 
къуллукъбирниличила гъайикIес 
дигули ахIен, хъарбаркьуначилара 
селра бурули ахIен», - викIулри 
Абакар. Нушани кьалли балуси 
саби, ордентира медальтира сархи-
бти гьунартасцун дедлугути диъни. 

Лебилра бургъантас, халати 
гьунарти сархибтасра, дергъличила 
гъайбикIес хIейгахъу. Дявила хасси 
балбуц шадибгьуни ахIен. Илабти 
лебилра нушала уршби игитуни 
саби. Нешанасра игитуни ахIен 
гIягIнити, илдас чула уршби итира 
игитуни саби. 

Дявила хасси балбуцличиб къул-
лукъбирути лерилра, асилдешли-
чил улкала гьалабси чебла ахъили, 
хIушала хъалибаргуначи чардухъи 

дигулра. Аллагьлизи хIуша ахIера-
дарахъес дуги-хIери дулгулра. 

 
Муъминат Хаттаева 

Хала дудешунала гьунарти тикрардирули 

Дахадаевлара Хайдакьлара рай-
онтала дявила комиссариат 
Дагъистан Республикала 
бекI Сергей Меликовли-
чи мягIничебси тилади-
личил дугьабизур. Гьес-
ти гIямруличи хIерхIеи-
ли, сай гIяхIулали Укра-
инализир кадиркути 
дявила анцIбукьуназир 
бутIакьяндеш дарес 
арякьунси ХIямид ГIяб-
дурашидовлис баркалла 
багьахъес ва ил ша-
багъатлаварахъес ибси 
масъалари ахъбуцибси. 

 Илди дусмала адамти-
ургав ил кIелра район-
низивадли Россияла Фе-
дерацияла Ярагълада-
рибти ЦIакьаназиб 
къуллукъбарес ба-
гьандан контракт къул-
басбарибси цацун адам 
сай. 

2023 ибил дусла фев-
ральла 3-личив ХIямид 
ГIябдурашидовли Рос-
сияла Федерацияла обо-
ронала Министерстволичил конт-
ракт къулбасбарибсири ва СВО-
лизир бутIакьяндеш дарес 

арякьунсири. БусягIятра илав сай 
ил багьадур. Илгъуна илала бар-

кьудили ил дубурланна патриот 
баркьудиличила ва улкалис къул-
лукъбарес хIядурли виъниличила 

гIячихъли балахъули саби. 
ХIямидла кIел урши ХIяжиму-

радлира Шамиллира 
Украинализир кадиркути 
дявила анцIбукьуназир 
бутIакьяндеш дирули 
сари. Шамил ХIямидо-
вич дергъла майдайчив 
вяхъибсири ва гьанна 
Подмосковьелизибси су-
нела частьлизи аравиа-
хъес вархьили сай. 
Баркаллаличи ва ша-
багъатличи лайикьси ил 
игитси баркьуди бахълис 
мисаллира бетаурли са-
би. 
ВатIайс къуллукъбирни-
ла ва гъабзадешла мисал-
ли бетаурли саби илкьяй-
дали Дахадаевла районна 
Уркухъла шилизибадти 
дудешра уршбира улкала 
хъар-хIерагардеш да-
тахъес дурабухъни. Ил-
дала илгъуна баркьуди 
пачалихъла руководи-
тельтала ва жамигIятла 
шайзибадли шабагъатла-

баресра лайикьли саби. 
 
                Ш. МяхIяммадова. 

Шабагъатлаварахъес  тиладибариб 

            ДИГУЛРА  
Дигулра Сагал Дусли  
ГIяхIла хабурти хили, 
Дявти тамандиънилис  
Пигьлуми ахъдурцули.  
 
ГьалабяхI ганзбикIули,  
Душман тIутIуварили,  
Чедибдешра сархили,  
Бургъанти чарбулхъули. 
 
Биса-симкьла тIамала 
ХIергъули нешанала,  
ЧIянкIли разидешлацун  
ЛямцI биэсли хIулбала.  
 
УркIила кьакьадешра 
 Чархлизир шишимтира, 
Диги агардиубли, 
 ГIяхI хабарцун бикьули.  
 
Дигулра хIердирули,  
Лябкьуси Сагал Дусли  
Ганзбируси гьар ганзли, 
ТалихI хIушаб бихули.  

Хадижат ГIямарова. 

Чедибдешра сархили,  

бургъанти хъули  

чарбухъаб!  

Новогодние праздники - это пора 
массовых утренников, вечеров от-
дыха. И только строгое соблюде-
ние требований правил пожарной 
безопасности при организации и 
проведении праздничных 
мероприятий поможет 
избежать травм, увечий, а 
также встретить Новый 
год более безопасно.  

Пожарная безопасность 
не всегда входит в этот 
перечень, а зря. В ново-
годний праздник часто 
используются товары с 
повышенной пожарной 
опасностью: пиротехни-
ка, бенгальский свечи и 
световые елочные гир-
лянды. Чаще всего торже-
ство может быть испор-
чено трагическим собы-
тием из-за невниматель-
ности, безответственно-
сти и(или) незнания элементарных 
правил пожарной безопасности при 
использовании пиротехнических 
средств. Необходимым условием 
качественности изделия является 
приобретение его в специализиро-
ванных магазинах, а не на уличных 
точках. Ведь для пиротехнических 
товаров важно соблюдение необхо-
димых условий хранения, таких 
как влажность и температура. Кро-
ме того, жесткие требования уста-
навливаются и к сроку хранения. 
Мнение, что фейерверки могут 
храниться сколько угодно долго – 
ошибочно. Максимальный срок 
годности для таких товаров – 3 го-
да. Необходимо не просто ознако-
миться с тем, что изложено в ин-
струкции, но и выполнять все изло-
женные требования. Шутки, прико-
лы и розыгрыши с использованием 

пиротехники могут быть смертель-
но опасными! 

Использование пиротехники, её 
использования включают в себя 
следующие правила: 

1. Не вскрывать упаковку и не 
пользоваться данными изделиями в 
помещении (квартире, балконе, 
подъезде)  

2. Не носить в кармане, тем более 
не класть подобный товар во внут-
ренний карман верхней одежды.  

 3. Запускать пиротехнику имеет 
право только взрослый совершен-
нолетний человек.  

4. Перед запуском необходимо 
уточнить длину фитиля.  

5. Должен быть не менее 20 мм, 
иначе может не хватить времени 
уйти на безопасное расстояние от 
фейерверка.  

6. После просмотра салюта, преж-
де чем приблизиться к отработав-
шему изделию, нужно выждать 
некоторое время. 

7. Обычно достаточно 15 минут, 
дайте упаковке от салюта остыть. 

8. Не собирайте остатки ракет 
сразу, не исключен взрыв не разо-
рвавшихся снарядов в ваших ру-
ках.  

9. Не стоит доверять запуск салю-
та детям или людям, нахо-
дящимся в нетрезвом со-
стоянии.  
10. Используйте для этого 
мероприятия специальную 
открытую площадку, вда-
ли от большого скопления 
людей. 
Ни один новый год не об-
ходится без украшения 
хвойной красавицы. Часто 
ее украшают электриче-
скими гирляндами, кото-
рые своими разноцветны-
ми огнями придают осо-
бое волшебство этому 
празднику. Однако здесь 
тоже необходимо помнить 
о некоторых простых пра-

вилах, дабы избежать пожара. 
Новогодняя ёлочная гирлянда 

считается безопасной, если: 
 приобретена только с сертифика-

том соответствия; 
 при её покупке, внимательно 

изучена информация на упаковке 
(инструкция по применению); тща-
тельно проверена её целостность и 
работоспособность до того, как ей 
украсят ёлку; электрический про-
вод без повреждений, все лампочки 
на ней горят, а штекер в розетке не 
должен искрить и греться.  

При обнаружении неисправности, 
электро-гирлянда должна быть не-
медленно обесточена. она не каса-
ется песка или другого грунта там. 
где Вы будете поливать ёлку. 

Череда новогодних утренников в 
образовательных и воспитательных 
учреждениях еще один атрибут 

зимнего праздника. О чем следует 
помнить, чтобы веселье и детских 
смех не омрачился вызовом пожар-
ной бригады и эвакуацией детей? 
За пожарную безопасность на елке 
отвечает руководитель той органи-
зации, где она и проводится. Обя-
зательным пунктом перед новогод-
ними мероприятиями является про-
верка помещения на соответствие 
его установленным нормам пожар-
ной безопасности: 

Если здание имеет покрытие из 
горючих материалов, праздник 
должен проходить в помещении, 
расположенном не выше 2 этажа.  

1. Должно быть, как минимум 2- 
эвакуационных выхода, оснащен-
ных световыми указателями. Уста-
новка елки должна соответствовать 
всем правилам пожарной безопас-
ности (указаны выше).  

2. На детских праздника лучше 
исключить применение хлопушек, 
бенгальских огней и (или) пиротех-
нических изделий.  

3. Первичные средства пожароту-
шения должны быть в исправном 
состоянии и в шаговой доступно-
сти от проведения праздничного 
мероприятия 

Следует помнить, что правила 
пожарной безопасности созданы не 
для того чтобы ограничить свободу 
и право людей на праздник, а для 
того, чтобы защитить их жизнь и 
здоровье. 

 
УВАЖАЕМЫЕ ГРАЖДАНЕ! 
В случае беды немедленно сооб-

щите в экстренные службы по 
телефонам: 

«112» — Единая служба спасе-
ния. 

 ИНД и ПР № 18 УНД и ПР ГУ 
МЧС России по РД. 

Пожарная безопасность в преддверии новогодних праздников! 

*  За участие в массовых беспорядках, сопро-

вождающихся насилием, погромами, поджога-

ми, уничтожением имущества, применением 

оружия, взрывных устройств, взрывчатых, 

отравляющих либо иных веществ и предметов, 

представляющих опасность для окружающих, а 

также оказанием вооруженного сопротивления 

представителю власти, а равно подготовка лица 

для организации таких массовых беспорядков 

или участия в них предусмотрено лишение сво-

боды на срок – до 8 лет, а за их организацию – 

до 15 лет (статья 212 УК РФ («Массовые бес-

порядки»). 

*  Применение насилия в отношении предста-

вителя власти (в том числе правоохранитель-

ных органов), согласно статьи № 318 УК РФ 

(«Применение насилия в отношении предста-

вителя власти») наказывается лишением свобо-

ды от 5 до 10 лет. 

*  Хулиганство, порча имущества и оскорбле-

ние полиции, согласно статьи 167 УК РФ 

(«Умышленные уничтожение или повреждение 

чужого имущества») наказывается лишением 

свободы в срок до 5 лет. В случае вовлечения 

несовершеннолетнего в совершение незакон-

ных действий с использованием сети 

«Интернет» законом установлено наказание 

лишения свободы до 3 лет. 

Не поддавайтесь на провокации и не участвуйте в несанкционированных акциях  

Для начала напомним, чтобы выйти на страхо-
вую пенсию по старости в 2024 году необходи-
мо: 

• достигнуть возраста выхода на страховую 
пенсию; 

• иметь необходимый страховой стаж; 
• наличие пенсионного коэффициента в сумме 

не менее 28,2. 
 
      Ранее мы подробнее рассказывали, 

(https://t.me/sfr_gov/1219) кто сможет оформить 
страховую пенсию по старости в 2024 году. 

В 2024 году минимально необходимый стаж 
для назначения страховой пенсии по старости – 
15 лет.  

 
 Допустим, у гражданина сегодня имеется 

14 лет стажа, и он не работает.  
В этом случае ему предоставлена возмож-

ность приобрести недостающий стаж. 
 
Приобрести недостающий стаж могут как не-

работающие граждане, так и самозанятые, при-
меняющие налоговый режим (https://t.me/
sfr_gov/1286) «Налог на профессиональный до-
ход». 

 
  Как приобрести недостающий стаж 
Подайте заявление (https://

www.gosuslugi.ru/610423/1/form) о вступлении в 
добровольные правоотношения по обязательно-
му пенсионному страхованию и внесите взносы 
за год.  

Стоимость страхового года рассчитывается по 
формуле МРОТ х 22% х 12 

 
   МРОТ в 2024 году составит 19 242 рубля. 
Приобрести (https://es.pfrf.ru/paymentDocs/) 

один год страхового стажа можно за  50 798,88 
рублей, при этом будет начислено 1,037 инди-
видуальных пенсионных коэффициентов 
(ИПК).  

 
Если вам требуется больше ИПК, то макси-

мально в 2024 году можно приобрести 8,292 
ИПК. 

Отсчет приобретаемого периода стажа будет 
учитываться со дня подачи заявления. 

Учет стажа производится пропорционально 
поступившим средствам. 

 
 Законом предусмотрено приобретение до 

половины необходимого стажа для назначе-
ния страховой пенсии:  

в 2023 году – не более 7 лет; 
в 2024 году – не более 7,5 лет, то есть 1/2 от 

требуемых 15 лет страхового стажа. 

Что делать, если не хватает страхового стажа для выхода на пенсию по старости? 



УЧРЕДИТЕЛЬ:  

«Дахадаевла район»  МО – ла  

администрация. 

 Редакциялизи дархьибти белкIанас 
рецензия лукIуси ахIен, я илди чула 

бегIтачи чардирути ахIен. 

Газетализи кадирхъути материал-
тала автортала пикрумачил  

редакцияла пикри  
цугхIебикесра асубирар 

Газета   2009   ибил  дусла   

 декабрьла  28-личиб массовая ко-

муникациябала, бархбасла ва куль-

тураласи букьур мяхIкамбирнила   

шайчиб   хIеруди  бузахъуси  Феде-

ральная  службала  ДР-лизибси 

Управлениелизиб белкIунси    саби.  

ПИ  № ТУ 5-0047 

1931-ибил дусличибад дурабулхъуси  
саби 

ДР-ла миллатласи политикала, ин-
формацияла ва дуралати бархбасу-
нала шайчибси министерствола га-

Автортани чула материалтала  

хIекьдешлис ва бархьдешлис жаваб   
лугуси саби.  

Сагал дусла байрам дура-
буркIнилизир дурхIнанира жигар-

ла бутIакьяндеш дирни мягIни-
чебси саби. БиштIатани, елкалис 
игрушкаби чуни хIядурдирнира 
гIергъиси замана гIядатли бетаур-
ли саби. 

ХIера, декабрьла ахирличиб  
Дубуртар Улкала тах шагьарлизиб 
дураберкIибси «Нушачи байрам 
башар» ибси Сагал дуслис хасда-

рибти игрушкабала выставка ду-
раберкIиб. 

Ил балбуцли мяхIячкъалаланта-
лацунра ахIи, Москвализибадли 
бакIибти гIяхIлалара пикри 
битIакIиб. Илдани дурхIнала хIян-
чурби ахъли кьиматладариб. 

Выставкаличир чедаэс вирулра 
декIар-декIарти техникалашалти 
бетуцунала кумекличил дал-
кьаахъурти хIянчурби. Гьарил 
игрушка сунечицун хасси жага-
дешличил декIарбулхъулри. Илди 
хIядурдирнилизир пайдаладариб-
ти бетуцуни хIясибли аргъеслири 
дурхIни пагьмучебти биъни. 

Выставкаличи бакIибтани 

бегIлара халаси пикри бяхIчиаиб 
Дахадаевла районна искусствоба-
ла школала дурхIнани дал-
кьаахъурти хIянчурбачи. Гьарил 
хIянчи дигиличил ва устадешли-
чил балкьаахъни чебаэслири. Ил-
дани выставка жагабарилицунра 
ахIи, балбуц гьарли-марси байрам 
бетаахъурлири. Игрушкаби цали-
чи ца мешули ахIентили ва дебали 
жагатили детаурлири. Илкьяйдали 
биштIати Сагаси дуслис пагьмур-
тачил гьунибаиб. Илдигъунти 
дурхIнас дебали пайдалати далду-
цуни мурталра дурадуркIниличи 
умутбихьес вирар. 

 
 А. Рашидова. 

БиштIати пагьмуртачил гьунибиули 

Ишди бурхIназиб Кьункьила урга даражала шко-
лализиб «Россияла халкьанала Сагал дуслис хасда-
рибти гIядатуни» ибси темала чебкад 
«МягIничебсиличила ихтилат» бикIуси балбуц ду-
раберкIиб. Балбуцла дазурбазиб дурхIни ва педаго-
гуни цалабикили, нушала улкала декIар-декIарти 
регионтазиб хIербирути халкьанани Сагал дусла 
шадлихъуни дурадуркIнила бетуцуначила ихтилат 
дураберкIес пикрибариб. 

Балбуцла бетурхухIели ученикунани декIар-
декIарти проектуни гьаладихьиб, чузирра шад-
лихъла далдуцуни дурадуркIухIели,  Россияла мер-
мусаличибти халкьанани пайдаладирути бетуцуна-
чила ва гIядатуначила бурути. 

Илдани хIядурдариб презентацияби, къугъати 
суратуни гьаладихьиб, Сагал дуслис игрушкаби 
хIядурдиирнила мастер-классуни чедаахъиб. 

ДурхIнани балбуцла гIяхIдешли дагьур Си-
бирьлизиб, Ураллизиб, Центральная Россиялизиб, 

Дальный Востоклизиб ва цархIилти регионтазиб 
Сагал дусла байрам секьяйда дурабуркIусил, шад-

лихъунала замана сегъунти 
палтарличил адамти 
бегIбирутил, сегъунти да-
луйти дучIутил, делхъани 
дирутил ва хIязани дура-
дуркIутил. 
 «МягIничебсиличила 
ихтилат» ибси балбуцли 
дурхIнас белгидариб ну-
шала улкала халкьанала 
культурала дахъалшали-
кардеш, наслубачирадли 
наслубачи диути гIядату-
нала мягIничебдеш. 
ДураберкIибси балбуцли  
дурхIнази аргъахъиб,   Рос-
сияла декIар-декIарти хал-
кьанала культурала бету-
цуни баяндарахъес ва рос-
сиялантала ургарти узи-
дешла ва гьалмагъдешла 
бархбасуни чIумадиахъес. 

 
А. Рашидова. 

Информцентр. 

МягIничебси масъала ахъбуциб 


